
ᐅᓗ ᒎᓗᓕᕆᓂᕐᒧᑦ ᐱᓕᕆᐊᖅ 

ᑐᑭᓯᑎᑦᑎᓂᖅ 

Blue Star Gold Corp. (ᑐᖑᔪᖅᑐᖅ ᐅᑉᓗᕆᐊᖅ), ᒫᓐᓇᓵᖅ ᐱᓚᐅᖅᑕᖓ ᐅᓗ ᒎᓗᓕᕆᓂᕐᒧᑦ ᐱᓕᕆᐊᖅ (ᐅᓗ) 

ᕿᑎᕐᒥᐅᓂᑦ ᓄᓇᕗᒻᒥᑦ. ᐅᓗ 220 ᑭᓛᒥᑕᓪᓗᐊᓂᒃ ᓂᒋᖅᐸᓯᐊᓂᑦ ᑲᓇᖕᓇᖅᐸᓯᐊᓂᑦ ᐅᖓᓯᒃᑎᒋᔪᖅ ᖁᕐᓗᖅᑐᕐᒥᑦ 

ᓴᓂᑦᑎᐊᖓᓂ ᑐᖑᔪᖅᑐᖅ ᐅᑉᓗᕆᐊᖅ-ᑯᑦ Hood ᑰᖕᒥᑦ ᒎᓗᓕᕆᓂᕐᒧᑦ ᐱᓕᕆᐊᖓᓐᓂᑦ ᐊᕐᕌᓂᑦ 

ᐱᓕᕆᕝᕕᒋᓚᐅᖅᑕᑉᑎᖕᓂᑦ.  ᐅᓗ ᓴᓇᔭᐅᓚᐅᖅᑐᖅ 1990-ᖏᓐᓂᑦ ᒎᓗ ᐅᔭᕋᒃᑕᕆᐊᖑᓂᐊᖅᖢᓂ, ᑭᓯᐊᓂ 

ᒎᓗᓕᐅᓚᐅᖏᑦᑐᑦ, ᐅᒃᑯᐊᖅᓯᒪᓕᖅᖢᓂ ᖃᑉᓯᐊᕐᔪᖕᓄᑦ ᐅᑭᐅᓅᓕᖅᑐᖅ ᐊᒻᒪᓗ ᓴᓗᒻᒪᖅᓴᖅᑕᐅᕙᓪᓕᐊᔪᖅ. 

ᑐᖑᔪᖅᑐᖅ ᐅᑉᓗᕆᐊᖅ-ᑯᑦ ᓄᓇᒥᒃ ᓴᓗᒻᒪᖅᓴᕐᓂᐊᖅᑕᖓᑦ ᐅᓘᑉ ᐃᓂᖓ ᐊᒻᒪᓗ ᕿᓂᖅᓴᐃᒋᐊᒃᑲᓐᓂᕐᓗᑎᒃ.  

ᐱᔾᔪᑕᐅᔪᖅ 

ᓴᓗᒻᒪᖅᓴᐃᓂᖅ ᑲᔪᓯᑎᓐᓂᐊᕐᓗᒍ ᐊᒻᒪᓗ ᕿᓂᖅᓴᐃᓂᖅ ᐱᒋᐊᖅᑎᒃᑲᓐᓂᕐᓂᐊᕐᓗᒍ, ᑐᖑᔪᖅᑐᖅ ᐅᑉᓗᕆᐊᖅ-ᑯᑦ 

ᓄᑖᙳᖅᑎᑦᑕᕆᐊᖃᖅᑕᖓ ᐅᑉᓗᒥᒨᓕᖅᑐᕐᓗᒍ ᐃᒪᕐᒧᑦ ᓚᐃᓴᓐᓯ. ᑐᖑᔪᖅᑐᖅ ᐅᑉᓗᕆᐊᖅ-ᑯᑦ ᐊᓯᐊᙳᖅᑎᕆᔪᒪᔪᑦ 

ᐅᓗᒥᑦ ᐅᓗᕆᐊᓇᙱᓐᓂᖅᓴᐅᔪᒃᑯᑦ ᓴᓗᒻᒪᖅᓴᕐᓂᐊᕐᓗᒍ ᓲᕐᓗ ᓴᓗᒪᔪᖅ ᐊᒃᑕᑰᖅᑕᐅᔪᖅ ᓄᑖᒧᑦ ᓄᓇᐅᑉ 

ᐃᓗᐊᓄᐊᕐᓗᒍ ᐊᒻᒪᓗ ᓴᓗᒻᒪᖅᓴᕐᓗᒋᑦ ᐃᓚᖏᑦ ᓴᓗᖕᒪᖅᓴᕐᓗᒋᑦ ᓄᓇᐃᑦ ᐅᓘᑉ ᐃᓂᖓᓂᑦ.  

ᑐᖑᔪᖅᑐᖅ ᐅᑉᓗᕆᐊᖅ-ᑯᑦ ᐅᒃᑯᐊᕈᒪᖕᒥᔭᖓᑦ ᓄᓇᓕᐊᓛᕕᓂᐅᔪᖅ ᓱᕋᒃᓯᒪᓂᖓ ᐱᔾᔪᑎᒋᑉᓗᒍ, ᐊᒻᒪᓗ ᓄᑖᒥᒃ 

ᕿᓂᖅᓴᐃᓂᕐᒧᑦ ᓄᓇᓕᐊᓛᓕᐅᕐᓗᑎᒃ ᐱᐅᓂᖅᓴᒥᑦ ᐃᓂᐅᔪᒥᑦ. ᓇᓂᓯᔭᕆᐊᖃᕐᓂᐊᕐᒥᔪᒍᑦ ᓄᑖᓂᒃ ᑕᓯᕐᓂᑦ 

ᐃᒪᖅᑖᕐᕕᒋᓂᐊᖅᑕᑉᑎᖕᓂᑦ ᓄᓇᓕᐊᓛᒧᑦ ᐊᑐᕐᓂᐊᖅᑐᒥᒃ ᐊᒻᒪᓗ ᕿᓂᖅᓴᐃᓂᕐᒧᑦ ᐃᑰᑕᐃᓂᕐᓄᑦ. ᑐᖑᔪᖅᑐᖅ 

ᐅᑉᓗᕆᐊᖅ-ᑯᑦ ᐊᔾᔨᒋᙱᑕᖓᓂᒃ ᐅᖅᓱᐊᓗᖕᒥᒃ ᐊᑐᕈᒪᔪᑦ ᐱᕈᖅᑐᓂᒃ ᓴᓇᔭᐅᓯᒪᔪᒥᒃ ᐱᐅᓂᖅᓴᐅᑐᐃᓐᓇᕆᐊᖃᖅᑐᖅ 

ᓯᓚᒧᑦ ᐊᓂᖅᓵᖅᑐᖅᑕᑉᑎᖕᓄᑦ ᐅᖅᓱᐊᓗᖕᒥᐅᖓᓂᑦ.  

ᐱᓕᕆᐊᖅ 

ᓴᓗᒻᒪᖅᓴᐃᓂᖅ, ᕿᓂᖅᓴᐃᓂᐊᕐᓗᓂ ᒎᓗᒥᒃ ᐊᒻᒪᓗ ᖃᐅᔨᓴᕐᓗᒋᑦ ᖃᓂᑕᖓ, ᐅᑯᐊ ᐱᓕᕆᐊᖑᑐᐃᓐᓇᕆᐊᖃᖅᑐᑦ 

ᐊᐅᓛᕐᓂᓗᒃᑖᖓᓂᑦ ᐱᓕᕆᐊᖅ:  

• ᓄᑖᒥᒃ ᓄᓇᒥᑦ ᐃᓗᑦᑐᖅᓯᒪᔪᓕᐅᕐᓗᓂ ᓴᓗᒪᔪᖅ ᐃᒪᕐᒧᑦ ᐊᑐᕐᓂᐊᕐᓗᒍ, ᖃᓪᓕᕐᓗᒍᓗ ᐅᔭᖅᑲᓂᒃ ᐅᕝᕙᓘᓐᓃᑦ 

ᓯᐅᕋᕐᒥᑦ; 

• ᓇᓂᓯᓗᑕ ᖃᓂᑦᑐᒥᑦ ᓈᒻᒪᒃᑐᓂᒃ ᐅᔭᖅᑲᓂᒃ ᐊᒻᒪᓗ ᓯᐅᕋᕐᓂᑦ ᖃᓪᓕᕐᓂᐊᕐᓗᒍ ᓄᓇᒥᑦ ᐃᓗᑦᑐᖅᓯᒪᔪᖅ; 

• ᓴᓇᓗᑕ ᐊᑐᕐᓂᐊᖅᑐᒥᒃ ᓴᓗᒪᙱᑦᑐᑦ ᓄᓇᒥᑦ ᐃᓪᓕᕆᓂᐊᕐᓗᒍ ᐱᓕᕆᐊᖑᓂᐊᕐᓗᓂᓗ ᑕᐃᑲᓂ; 

• ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ ᑐᐱᐅᓗᑎᒃ ᓄᓇᓕᐊᓛᒥᑦ ᐅᐱᕐᖔᒃᑯᑦ, ᐊᐅᔭᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ;  

• ᕿᓂᖅᓴᐃᓗᑕ ᐊᒻᒪᓗ ᐃᑰᑕᐃᓗᑕ ᓄᓇᐅᑉ ᖄᖓᓂᑦ ᐊᒻᒪᓗ ᓄᓇᐅᑉ ᐃᓗᐊᓂᑦ ᕿᓂᕐᓗᑕ ᒎᓗᓂᒃ;  

• ᑎᖕᒥᓲᒃᑯᑦ ᐃᓂᒧᙵᐊᖃᑦᑕᕐᓗᑕ, ᐊᒻᒪᓗ ᖁᓕᒥᒎᓕᖕᓂᑦ, ᓄᓇᒃᑰᕈᑎᓂᒃ, ᓯᑭᑑᓂᒃ, ᐸᓯᒥᒃ, ᐅᒥᐊᕐᒥᒃ ᐊᒻᒪᓗ 

ᕼᐋᓐᑕᓂᒃ ᐊᑐᕐᓂᐊᖅᑐᓂᒃ ᐃᓂᐅᔪᒥᑦ ᐊᒻᒪᓗ ᐱᓕᕆᕝᕕᐅᔪᓂᑦ;  

• ᐅᑭᐅᒃᑯᑦ ᐃᓂᓂᒃ ᐊᑉᖁᑎᖃᕐᓗᑕ ᐊᒡᔭᖅᑐᕐᓗᒋᑦ ᐅᖅᓱᐊᓗᒃ ᐱᖁᑏᓪᓗ; 

• ᓄᓇᓕᐊᓛᕐᒥᑦ ᑐᖅᑯᕐᓗᒍ ᐅᖅᓱᐊᓗᒃ, ᓴᓗᒻᒪᖅᓴᐃᕝᕕᐅᔪᒥᑦ, ᖃᓂᑕᖏᓐᓂᓪᓗ ᐃᑰᑕᐃᑦ; 

• ᓄᓇᒃᑰᕈᑎᕐᔪᐊᕐᓂᒃ ᐊᑐᕐᓗᑕ ᐃᓂᐅᔪᒥᑦ ᓅᑎᕆᓂᐊᕐᓗᑕ ᐅᔭᖅᑲᓂᒃ ᐊᒻᒪᓗ ᐱᖁᑎᓂᒃ; 

• ᑎᖕᒥᓲᒃᑰᖃᑦᑕᕐᓗᑎᒃ ᐃᓄᐃᑦ ᐱᖁᑏᓪᓗ ᖃᓂᑦᑐᓂᑦ ᓄᓇᓕᖕᓂᖔᖅᑐᑦ ᓄᓇᓕᐊᓛᒧᙵᐅᔪᑦ, ᒥᖃᑦᑕᕐᓗᑎᒃ 

ᖃᓂᑕᖓᓃᑦᑐᒧᑦ ᐅᓘᑉ ᒥᑦᑕᕐᕕᖕᒧᑦ ᐅᕝᕙᓘᓐᓃᑦ ᓄᓇᓕᐊᓛᒧᑦ ᖁᓕᒥᒎᓕᒃᑯᑦ;  

• ᐋᖅᑭᒃᓱᕐᓗᒍ ᒥᑦᑕᕐᕕᒃ ᑕᑭᒡᓕᒋᐊᕐᓗᒍ ᐊᖏᓂᖅᓴᐃᑦ ᑎᖕᒥᓲᑦ ᐅᓗᕆᐊᓇᙱᑦᑐᒃᑯᑦ ᒥᖃᑦᑕᕈᖕᓇᕐᓂᐊᕐᒪᑕ; 

• ᑐᔪᕐᒥᕕᖕᓂᒃ ᐊᒻᒪᓗ ᓇᖕᒥᓂᕆᔭᐅᔪᓂᒃ ᐊᑐᖃᑦᑕᕐᓗᑎᒃ ᖃᓂᑦᑐᓂᑦ ᓄᓇᓕᖕᓂᑦ ᐃᓂᐅᔪᒧᙵᐅᑎᓪᓗᒋᑦ;  

• ᓄᓇᓕᖕᒥᑦ ᓇᖕᒥᓂᕆᔭᐅᔪᓂᒃ ᐊᑐᖃᑦᑕᕐᓗᑎᒃ ᐊᒻᒪᓗ ᐃᓄᖕᓂᒃ ᐱᓕᕆᓂᐊᖅᑐᓂᒃ ᐱᓕᕆᐊᕐᒥᑦ;  

• ᖃᐅᔨᓴᐃᓗᑎᒃ ᐃᑦᑕᕐᓂᑕᖃᕐᕕᖕᓂᑦ, ᓄᓇᒥᑦ, ᐃᒪᕐᒥᒃ, ᐊᓂᖅᓵᖅᑐᖅᑕᑉᑎᖕᓂᑦ ᐊᒻᒪᓗ ᓂᕐᔪᑎᓂᒃ 

ᖃᓂᑕᖓᓂᑦ.  

ᑕᐃᒪᓐᓇᐃᖃᑦᑕᕐᒪᑕ ᐱᓕᕆᐊᖅ ᐱᒋᐊᓵᖅᑎᓪᓗᒍ, ᓂᕆᐅᒋᔭᐅᔪᖅ ᐱᓕᕆᐊᖅ ᒥᑭᔫᓚᐅᕐᓗᓂ ᐊᖏᒡᓕᕙᓪᓕᐊᓗᓂᓗ 

ᓯᕗᓂᒃᓴᒥᑦ ᒎᓗᓯᐅᒃᑲᓐᓂᓕᖅᑎᓪᓗᑕ. 2020-ᒥᑦ, ᐊᑐᑐᐃᓐᓇᕆᐊᖃᖅᑕᕗᑦ ᓄᓇᓕᐊᓛᕕᓂᖅ ᐱᒋᐊᕈᑎᒋᓗᒍ, ᓄᑖᒥᒡᓗ 

ᓄᓇᓕᐊᓛᓕᐅᕐᓗᑕ ᑭᖑᓂᐊᒍᑦ. 30-ᓄᑦ ᑎᑭᓪᓗᒋᑦ ᐃᓄᒃᑕᖃᕈᖕᓇᖅᑐᖅ ᐃᓂᐅᔪᒥᑦ ᓄᓇᒃᑰᕈᑎᕐᔪᐊᑦ ᐊᑐᕐᓂᐊᕐᓗᒋᑦ, 

ᐃᑲᔪᕐᓗᑎᒃ ᓴᓗᒻᒪᖅᓴᐃᓂᕐᒥᑦ ᐊᒻᒪᓗ ᐱᒋᐊᖅᑎᓪᓗᒍ ᕿᓂᖅᓴᐃᓂᖅ.  ᐃᓂᐅᔪᖅ ᓴᓗᒻᒪᖅᓴᖅᑕᐅᕌᓂᒃᐸᑦ, ᓇᓂᓯᓗᑕᓗ 

ᒎᓗᒃᑲᓐᓂᕐᓂᒃ, ᓯᕗᓂᒃᓴᒥᑦ ᐃᓄᐃᓪᓗ ᐃᑰᑕᐃᓪᓗ ᐊᒥᓲᓂᖅᓴᐅᔪᖕᓇᖅᑐᑦ ᐊᖏᓂᖅᓴᐅᔪᒥᑦ ᓄᓇᓕᐊᓛᒥᑦ, ᐅᑭᐅᒃᑯᓪᓗ 

ᐱᓕᕆᔪᖕᓇᖅᖢᑎᒃ. 

ᐅᓗᒥᑦ ᓄᓇᓕᐊᓛᖅ ᐊᒻᒪᓗ ᒥᑦᑕᕐᕕᒃ ᐊᑐᖅᑕᐅᔪᖕᓇᖅᖢᓂ ᐊᓯᖏᓐᓂᑦ ᐱᓕᕆᐊᓄᑦ ᓲᕐᓗ ᐱᓕᕆᓗᓂ Grays Bay 

ᐊᑉᖁᑎᒥᒃ ᐊᒻᒪᓗ ᐃᒃᓴᕐᕕᖕᒧᑦ ᐱᓕᕆᐊᕐᒥᑦ ᐊᒻᒪᓗ Hood ᑰᖕᒥᑦ ᒎᓗᒧᑦ ᐱᓕᕆᐊᕐᒥᑦ.  

ᐃᓄᐃᑦ 

ᒫᓐᓇᒧᑦ ᑎᑭᖦᖢᒍ, ᑐᖑᔪᖅᑐᖅ ᐅᑉᓗᕆᐊᖅ-ᑯᑦ ᐅᖃᖃᑎᖃᖅᓯᒪᔪᑦ: ᖁᕐᓗᖅᑐᕐᒥᑦ ᐊᖑᓐᓂᐊᖅᑎᒃᑯᓐᓂᑦ, ᐴᓐᓴᐃᑦ ᐊᒻᒪᓗ 

ᐅᒥᖕᒪᒃᑐᖅ ᐆᒪᔪᓕᕆᔨᐊᓛᒃᑯᓐᓂᑦ; ᖁᕐᓗᖅᑐᕐᒥᐅᓂᑦ ᐊᒻᒪᓗ ᐃᖃᓗᒃᑑᑦᑎᐊᕐᒥᐅᓂᑦ; ᓄᓇᕗᑦ ᑐᙵᕕᒃᑯᓐᓂᑦ; 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ; ᓄᓇᕗᒻᒥ ᐸᕐᓇᐃᔨᒃᑯᓐᓂᑦ; ᐊᕙᑎᓕᕆᔨᒃᑯᓐᓂᑦ; ᓄᓇᕗᒻᒥ ᐃᒪᓕᕆᔨᒃᑯᓐᓂᑦ; 

ᖁᕐᓗᖅᑐᕐᒥᑦ ᕼᐋᒻᓚᒃᑯᓐᓂᑦ; ᓄᓇᒻᒥ ᒐᕙᒪᒃᑯᓐᓂᑦ; ᑲᓇᑕᒥᑦ ᒐᕙᒪᒃᑯᓐᓂᑦ; ᐊᓯᖏᓐᓂᒃ ᐃᓄᖕᓂᒃ ᐱᓕᕆᔪᑦ ᕿᑎᕐᒥᐅᓂᑦ; 

ᓄᓇᓕᖕᒥᑦ ᓇᖕᒥᓂᖃᖅᑐᓂᒃ. ᐃᓄᓗᒃᑖᓂᒃ ᑲᑎᒪᑎᑦᑎᓚᐅᖅᑐᑦ 2019-ᒥᑦ ᐊᒻᒪᓗ ᑕᐃᒪᐅᒃᑲᓐᓂᕐᓂᐊᖅᑐᓂᒃ 

ᐸᕐᓇᐃᔪᑦ ᐅᐱᕐᖔᒥᑦ.  

Hood ᑰᖕᒥᑦ 2019-ᒥᑦ, ᑐᖑᔪᖅᑐᖅ ᐅᑉᓗᕆᐊᖅ-ᑯᑦ ᐱᓕᕆᔨᑖᓚᐅᖅᑐᑦ ᖃᑉᓯᐊᕐᔪᖕᓂᒃ ᖁᕐᓗᖅᑐᕐᒥᐅᑕᓂᒃ ᐊᒻᒪᓗ 

ᐊᑐᖅᖢᒋᑦ ᖃᑉᓯᐊᕐᔪᐃᑦ ᓄᓇᓕᖕᒥᑦ ᓇᖕᒥᓂᖃᖅᑐᑦ ᐊᒻᒪᓗ ᐃᓅᔪᓄᑦ ᓇᖕᒥᓂᕆᔭᐅᔪᑦ. ᑐᖑᔪᖅᑐᖅ ᐅᑉᓗᕆᐊᖅ-ᑯᑦ 

ᐱᓕᕆᔨᑖᕆᒃᑲᓐᓂᕈᒪᔭᖏᑦ ᑕᒪᒃᑯᐊ ᐱᓕᕆᔩᑦ ᐊᒻᒪᓗ ᓇᖕᒥᓂᕆᔭᐅᔪᓂᒃ ᐃᑲᔪᕐᓂᐊᖅᑐᓂᒃ ᐅᓗᒥᑦ.  

ᐊᕙᑎ  

ᓱᓇᑐᐃᓐᓇᐃᑦ ᖃᓄᐃᓕᐅᕐᓂᐅᔪᑦ ᓄᓇᒥᑦ ᓱᕋᐃᑎᑦᑎᓂᖃᑐᐃᓐᓇᕆᐊᖃᖅᑐᑦ ᐅᕝᕙᓘᓐᓃᑦ ᐃᖢᐃᓵᕆᓗᑎᒃ. 

ᑕᐃᒪᓐᓇᐃᓐᓂᐊᖏᓪᓗᑕ, Blue Star-ᑯᑦ ᓯᕗᓂᐊᒍᑦ ᐸᕐᓇᐃᓯᒪᔪᑦ ᐱᓕᕆᐊᖑᓂᐊᖅᑐᒧᑦ, ᐱᓕᕆᖃᑎᖃᕐᓗᑎᒃ 

ᐃᓄᖕᓂᒃ ᖃᐅᔨᒪᓂᖃᖅᑐᓂᒃ ᓄᓇᒥᒃ, ᐊᒻᒪᓗ ᐱᔭᒃᓴᐅᑎᖃᕐᓂᒃᑯᑦ ᐱᓕᕆᓗᑎᒃ ᐱᓕᕆᐊᕗᑦ ᐊᒻᒪᓗ ᓄᓇ 

ᐅᓗᕆᐊᓇᖅᑐᒦᖁᓇᒋᑦ ᐊᒻᒪᓗ ᓴᓗᒪᑎᓪᓗᒍ ᐱᓕᕆᑎᓪᓗᑕ. ᐱᓕᕆᐊᓂᒃᑯᑉᑕ, ᐅᓗᕆᐊᓇᙱᑦᑐᒃᑯᑦ ᐊᒃᑕᑯᐃᑦ 

ᐊᒃᑕᑰᕐᓂᐊᖅᑕᕗᑦ ᐊᒻᒪᓗ ᐊᒃᑕᑰᑦᑎᐊᕐᓗᒋᑦ, ᐊᒻᒪᓗ ᐱᐊᓂᒃᑯᑉᑕ ᐱᖁᑎᕗᑦ ᐊᒻᒪᓗ ᐊᑐᖅᑕᕗᑦ ᓇᒃᓴᕐᓗᑎᒍᑦ. 


